
1,2,3,4,5Торайғыров университеті, 
Қазақстан Республикасы, Павлодар қ. 

СТУДЕНТТЕРДІҢ ІШКІ ИНТЕЛЛЕКТУАЛДЫ ӘЛЕУЕТІН 
АРТТЫРУДЫҢ ПЕДАГОГИКАЛЫҚ ШАРТТАРЫ

Бұл мақалада студенттердің ішкі интеллектуалды әлеуетін 
арттыру үдерісінде (дене шынықтыру және спорт мамандарына 
қатысты) әр адамның жеке мүмкіндіктерін ескере отырып, орталық 
жүйке жүйесінің жұмысын игеруге назар аударылатындығы 
қарастырылады.

Жеке мүмкіндік диагностикамен анықталып, ойлау қызметі 
– «дене-тән» нысанын игеру үдерісінде қайрат-жігер туғызуға 
қозғаушы күші деп, ғалымдар бұл тұжырымды жан-жақты 
қарастырып, феноменді тұрғыда зерттеу жүргізгені – бұл 
жұмыстың басымдығы. Ғалымдардың танымдық деңгейдің 
жоғарыға бағдар жасай алуы – сол тұлғаның адамға тән бейнелі 
және коммуникативті сигналдық тәсілдерінің ұдайы даму 
динамикасына бағынышты екенің дәлелдегені дене тәрбиесіне 
тікелей қатыстылығына түйіндеме жасалды.

Тағылым танымы студенттердің дене шынықтыру сабағында 
тағылымдық-қисындық нысаналардың іс-әрекетке қандай құбылысқа, 
көрініске, үдеріске қатысты дегенге жауап беріп, олардың теориялық 
тұрғыда тани алатын дәрежеге жете алатыны аңғарылды.

Зерттеу барысында «онтология», «аксиология», «гносеология» 
ұғымдары дене шынықтыру пәнінде қолданылуы жайлы зерттеу 
еңбегінің тапшылығы аңғарылды.

Студенттердің (дене шынықтыру және спорт мамандарына 
қатысты) ішкі интеллектуалды әлеуетін арттырудың педагогикалық 
шарттары мен анықталған эксперименттің нәтижелері ұсынылған.

Кілтті сөздер: «студент», «ішкі интеллектуалды әлеует», 
«интеллект», «білім беру», «ұлттық код», «тән», «рух», «жан».

«Құр қайратқа сенген адамның 
жалыны кетер дененің».

Абай

Кіріспе
Қазақстан Республикасының Президенті Қасым-Жомарт Тоқаев 

өзінің халыққа Жолдауында: «Өскелең ұрпақтың спорттық және 
шығармашылық әлеуетіне аса назар аудару қажет» деп ерекше атап өтті... 
«Балалар үшін қатерлі бүгінгідей аумалы-төкпелі заманда олардың күш-
жігері мен қызығушылығын дұрыс арнаға бағыттау аса маңызды. Балалар 
мемлекетіміздің болашағы емес пе?!» – деп, спорттың адам өміріне тигізер 
пайдасының зор екендігіне мән береді [1].

Өскелең ұрпақтың бірі біздің еліміздің студенттері де саналады. 
«Студент» сөзі латын тілінен шыққан, қазақ тіліне аударғанда «ынтамен 
жұмыс істеуші, іспен айналысушы», яғни білімді игеруші деген мағынаны 
білдіреді [2]. 

Дене шынықтыру сабағының өзінде балабақшадан бастап студенттік 
кезеңге дейінгі трансформацияланған ішкі білімге негізделген күш-қуат 
өркендеуі – өмір талабы. Өкінішке орай, дене шынықтыру және спорт 
нысандарында бірден студенттерді жаттығулар жасауға бағдарлау сан 
жылдар дағдыға айналып, бүгінгі күнге дейін дәстүрлі оқыту жүйесіне 
айналды. Модернизация кеңістігінде аталған таптаурын болған дәстүрлі 
оқыту студенттердің жеке мүмкіндіктерін ескеруге бағдар жасамайды. 

Салдарынан топпен жұмыс жүргізу дене шынықтыру мен спорт 
пәндерінде әрбір индивидтің өз мүмкіндігін түйсінуіне, «қолымнан не 
келеді?» деген өз-өзіне салмақты сауал қоймауына жол ашады. Студент 
өз-өзіне  осындай көкейкесті сұрақ қоймай, мамандыққа ие болса, онда 
ол студенттен ешқандай өз-өзін, өзінің тәнін билейтіндей дәрежеге жете 
алмайтынын біздер бірқатар зерттеушілердің еңбектерін талдау барысында 
байқадық [3,4,5,6].

Зерттеудің мақсаты: студенттердің ішкі интеллектуалдық әлеуетін 
арттырудың педагогикалық шарттарын анықтау, оны эксперименттік 
сынақтан өткізу.

Зерттеудің болжамы (гипотезасы): егер білім мазмұнында студенттердің 
ішкі интеллектуалды әлеуетін арттырудың тағылымдық және әдіснамалық 
негізі анықталса, оны жүзеге асырудың педагогикалық шарттары құрылса, 
заманауи мүддесіне лайықты студенттердің жеке мүмкіндіктері ескерілсе, 
білім мазмұнына «Студенттердің ішкі интеллектуалды әлеуетін арттырудың 
әдіснамалық негізі» тақырыбына оқу құралы ұсынылса, онда қоғам 

тапсырысына жауап беретін студенттердің ішкі интеллектуалды әлеуетін 
арттырудың педагогикалық шарттары жүзеге асырылады.

Зерттеудің міндеттері:
1) студенттердің ішкі интеллектуалды әлеуетінің тағылымдық-

әдіснамалық негізін анықтау;
2) студенттердің ішкі интеллектуалды әлеуетін арттырудың 

парадигмаларын ұлттық код арқылы айқындау;
3) студенттердің ішкі интеллектуалды әлеуетін арттыруды 

эксперименттік сынақтан өткізу.
Анықталған проблемалардың негізінде төмендегідей қайшылықтарды 

анықтадық:
1) Білім мазмұнында тағылымдық нысанның берілмеуі мен студенттердің 

ішкі интеллектуалды әлеуетін арттырудың педагогикалық шарттарының 
арасында;

2) Студенттердің заманауи мүддесінің тапсырысы мен студенттердің 
ішкі интеллектуалды әлеуетін арттыру үдерісінің жеке мүмкіндіктерін 
ескермеуінің арасында. Сараланған қарама-қайшылықтардан туындаған 
студенттердің ішкі интеллектуалды әлеуетін ғылыми тұрғыда бағдар берерлік 
зерттеу жұмысының тақырыбын «Студенттердің ішкі интеллектуалды 
әлеуетін арттырудың педагогикалық шарттары (дене шынықтыру және 
спорт мамандарына арналған)» деп таңдауға негіз болды.

Материалдар мен әдістері
Бұл мақалада келесі:
– зерттеу тақырыбына қатысы бар ғылыми әдебиеттерді теориялық 

талдау;
– эмпирикалық әдістер (сауалнамалар, сұрақ-жауап, тест), сондай-ақ 

эксперимент зерттеу әдістері қолданылды.
Нәтижелер және талқылау
Жоғарыдағы міндеттерді шешу мақсатында, біздер, студенттердің 

деңгейліктерін анықтап, оның орындалу шарттарын ұсынуды жөн көрдік.
Креативтік деңгейі. Студенттердің ішкі интеллектуалды әлеуетінің 

тағылымдық-әдіснамалық негізін анықтауы олардың деңгейліктері 
креативтік тұрғыда іске асырылады. Креативтік деңгейдің басқа 
деңгейлерден айырмашылығы студенттердің мемлекеттік стандартпен 
берілетін білім мазмұнындағы ғылыми-тағылымдық негізден мүлдем басқа 
тұжырымдардың, дәйектемелердің келтірілуі. Нәтижесінде, студенттердің 
стандарттан тыс ойлау өнерінің индикаторы.

Шығармашылық деңгейі. Студенттердің ішкі интеллектуалды 
әлеуеті ұсынылған білім мазмұнының ауқымында жинақталады. Оқулық 

пен бағдарлама көлеміндегі біліктілікті өте жоғары деңгейде өздігінен 
интерпретация жасай алады. Нәтижесінде, шығармашылық деңгейде 
студенттер мемлекеттік стандарттан артық ойлау өнері байқалмайды.

Проблеманы зерттеушілік деңгейі. Студенттердің саралаған 
проблемалары олардың ғылыми тұрғыдағы зерттеу қабілетінің ұдайы дамып 
отыруымен қадағаланады.

Эвристикалық денгейі. Бұл деңгейде студенттер ұсақ проблемалар 
қарастырылып, алгоритмдік ретпен ғылыми-тағылымдық ізденістік қабілеті 
ұштала түсуі бағамдалады.

Зерттеу жұмысының төртінші міндетіне сәйкес С. Торайғыров атындағы 
Павлодар мемлекеттік университеті, Павлодар мемлекеттік педагогикалық 
университеті және Б. Ахметов атындағы Павлодар педагогикалық 
колледжінде 2017–2021 жылдары аралығында үш кезеңдік сынақ тәжірибе 
жұмысы жүргізілді. Тәжірибелік жұмыс анықтау, қалыптастыру, бақылау 
кезеңдері бойынша ұйымдастырылды. Тәжірибеге «дене шынықтыру» 
мамандығының студенттері қатысты. Бақылау тобына 105 студент, 
эксперимент тобына 111 студент қатысты. Барлығы 216 студент.

Студенттерді ішкі интеллектуалды әлеуетін арттырудың әдіснамалық 
негізі тағылымдық және тәжірибелік жұмыстың нәтижелері үш кезең 
бойынша жүйеленді.

Бірінші кезеңдегі анықтаушы экспериментте біз жүргізген диагностика 
бойынша студенттердің жалпы ішкі интеллектуалды әлеует туралы 
білімдері, түсініктері, оларды қажет кезде пайдалана білу дағдылары 
тексерілді. Сауалнама, сұрақ-жауап арқылы тексерілді. Нәтижесінде алынған 
мәліметтері негізінде студенттердің ішкі интеллектуалды әлеуетін арттыру 
жайлы ғылыми-тағылымдық негіздегі білімдерінің жалпылығы анықталды.

Бірақ ішкі интеллектуалды әлеуетінің әлі де болсын тәнге қатысты 
мән беру басымдықта келіп, жан мен рух жайлы деңгейлерінде қарама-
қайшылық бар екендігі көрінеді. Зерттеу әдістерінің көмегімен үш 
компонент бойынша (танымдық, аффектілік, мінез-құлықтық) оқу-тәрбие 
беру үдерісінде студенттердің ішкі интеллектуалды әлеуетін арттырудың 
ұлттық код негізінде онтология, гносеология, аксиология тұғыры анықталып, 
нәтижесінде аталған ұғымдар қолданымда жоқ екені бағамдалды.

Сонымен қатар олардың жалпы интеллектінің ғылымилығы аз 
пайдаланатыны байқалды.

Біздің көрсеткіштерді айқындайтын эвристикалық деңгейдегі 
студенттер ұсақ ізденістен оның басымдығы мен маңыздылығын түсіну 
төмен көрсеткішін берді.

Студенттердің ішкі интеллектуалды әлеуетін арттыруды диагностикалау 
үшін тестінің нәтижесіне келсек, студенттердің жауаптары бойынша 
көпшілігінде төмен деңгейді көрсетті. Себебі жауаптар бойынша аз (3–5) 
ұпай жинағандар көп болды. Анықтау экспериментінің нәтижесі 1-кестеде 
көрсетілген.

Кесте 1 – Анықтау экспериментінің көрсеткіші (% есебімен)
Компоненттер Эксперименттік топ Бақылау тобы

Эврис-
тикалық 
(жоғары)

Эмпи-
рика
лық

(орташа)

Репро-
дуктивтік
(төмен)

Креа-
тивтік

(жоғары)

Шығар-
машылық
(орташа)

Зерттеу-
ізденістік
(төмен)

Танымдық 8,7 44,4 46,9 8,5 44,9 46,6
Аффектілік 19,2 40,9 39,9 18,2 37,4 44,4
Мінез-құлықтық 8,4 30,3 61,3 8,2 33,5 8,3
Орта 
көрсеткіштері

12,1 38,5 49,4 11,6 38,6 49,8

Анықтау экспериментінің көрсеткіші бойынша «Студенттердің ішкі 
интеллектуалды әлеуетін арттырудың педагогикалық шарттары» оқулығын 
жасау қажеттігін талап етеді деп түсіндік.

Сондықтан тәжірибелік-педагогикалық жұмыстың екінші кезеңінде:
1) студенттердің ішкі интеллектуалды әлеуетінің тағылымдық-

әдіснамалық негізін анықтау;
2) студенттердің ішкі интеллектуалды әлеуетін арттырудың қағидаларын 

құру міндеттерін оқу-тәрбие процесіне енгіздік.
Эксперимент шеңберінде жұмыс бағдарламасы арқылы өздік жұмыс 

уақытында ұйымдастырылды. Бағдарламаны студенттер басшылыққа алды. 
Эксперименттік топтарда 18 сағатқа жоспарланған, 4 модульдер құралған 
«Дене шынықтыру және спорт бойынша оқыту әдістемесі» пәні жүргізілген 
болатын. Бұл студенттердің ішкі интеллектуалды әлеуетін арттырудың 
педагогикалық шарттарын жүзеге асыруда үлкен мүмкіндік берді.

Диагностика бақылау кезеңінде студенттердің ішкі интеллектуалды 
әлеуетін арттырудың біршама артқанын байқатты.

Нәтижесінде, эксперимент тобы студенттердің ішкі интеллектуалды 
әлеуетін арттыруды білімденудің бақылау тобына қарағанда жоғары 
екендігін байқатып, олардың эвристикалықтан проблемалық зерттеулікке, 
проблемалық зерттеуліктен шығармашылыққа, шығармашылықтан 
креативтікке өту траекториясы жоғарыдағы және келесі ұсынылған 
суреттерде нәтижесі қорытылды (2-кесте, 1-сурет).

Кесте 2 – Бақылау кезеңі экспериментінің нәтижелері (% -бен)
Компоненттер Эксперименттік топ Бақылау тобы

Эврис-
тикалық 
(жоғары)

Эмпи-
рикалық
(орташа)

Репро-
дуктивтік
(төмен)

Креа-
тивтік

(жоғары)

Шығар-
машылық
(орташа)

Зерттеу-
ізденістік
(төмен)

Танымдық 27 70,9 8,1 4,4 50,6 41
Аффектілік 39,3 64,6 12,1 12,1 39,6 42,6
Мінез-құлықтық 26,4 45,7 31,9 31,9 39,8 55,5
Орта 
көрсеткіштері

30,9 57 17,4 17,4 43,3 46,4

Сурет 1 – Студенттердің ішкі интеллектуалды әлеуетін арттырудың 
көрсеткіш деңгейлері

Бақылау экспериментінің көрсеткіштерін талдау мақсатында жалпы 
дидактикалық, ақпараттық, сабақтастық, жүйелілік, ғылымилық, бірізділік, 
функционалдық-сауаттылық қағидаларын пайдалану арқылы студенттердің 
ішікі интеллектуалды әлеуетін арттырудың әдіснамалық негізінің деңгейін 
салыстырмалы түрде бергенді жөн көрдік (3-кесте, 2-сурет).

Пирсонның сызықтық корреляция формуласы бойынша есептелген 
корреляция коэффициентінің көрсеткіші 0,96-ке тең болғандығы 
эксперименттік жұмысымыздың нәтижелігін көрсетеді.

Сонымен, өткізілген тәжірибелік педагогикалық жұмыстардың 
нәтижелері:

1) студенттердің ішкі интеллектуалды әлеуетін арттырудың 
парадигмаларын ұлттық код арқылы айқындалды;

2) студенттердің ішкі интеллектуалды әлеуетін арттыруы эксперименттік 
сынақтан өткізілді.

Кесте 3 – Студенттердің ішікі интеллектуалды әлеуетін арттырудың 
әдіснамалық негізі деңгейінің салыстырмалы нәтижелері (% есебімен)

Кезең 

Эксперименттік топ Бақылау тобы
Эвристи-

калық 
(жоғары)

Эмпири-
калық

(орташа)

Репродук-
тивтік

(төмен)

Креативтік
(жоғары)

Шығарма-
шылық

(орташа)

Зерттеу-
ізденістік
(төмен)

1-ші кесінді
14,1 40,5 51,4 12,6 14,4 15,9

2-ші кесінді
17,8 42,1 45,1 40,6 42,7 42,4

3-ші кесінді
31,2 57,4 17,4 51,8 48,9 46,7

Сурет 2 – Студенттердің ішікі интеллектуалды әлеуетін арттырудың 
әдіснамалық негізі деңгейінің динамикасы

Қорытынды
Студенттердің ішікі интеллектуалды әлеуетін арттырудың әдіснамалық 

негізі дегенде біздер аталған нысананы зерттеген (дене шынықтыру 
пәнінен) жұмыстар жоқтың екенін байқадық. Мақаламыздың басында 
бұл мәселенінің кейбір тұстарына қатысты еңбектерді талдау барысында 
дене шынықтыру мүлдем қарастырылмаған. Тақырып таңдауда дене 
шынықтыру пәніне ойдағыдай көңіл бөлінбей, барлық студенттерге бірдей 
білім, ғылыми негіздегі ұстаным ұсынылғандықтан, жеке мүмкіндіктер 
ескерілмегені біздердің таңдаған тақырыбымыздың өткір көкейді тесетіндей 

мәселе екені байқалды. Жеке мүмкіндік тек «стохастикалық парадигмамен» 
анықталатынын ескеріп, үш (эмпирикалық, алгоритмдік, стохастикалық) 
парадигманың сабақтастығын тұтас алуды дұрыс деп таптық [7].

Студенттердің ішікі интеллектуалды әлеуетін арттыруда «онтология», 
студент өзінің табиғатын зерделеп, өзінің болмысына дене шынықтыру 
пәні, қандай пайда әкелетіні тұрғысынан көмек беретінін бағамдай алуына 
бағдарлайды.

Гносеология студенттердің дене шынықтыру сабағында тағылымдық-
қисындық нысаналардың іс-әрекетте қандай құбылысқа, көрініске, үдеріске 
қатысты дегенге жауап беріп, олардың тағылымды тани алатын дәрежеге 
жете алатынын аңғартады [8].

Аксиология студенттердің ішікі интеллектуалды әлеуеттерін арттыруда 
құндылықтар түрлерін ажыратып, өзіне не қажет екенін саралай алу 
іскерлігін, тәнін билейтін жан азығы білім мен ғылым негізіне жүгініп, 
жаттығу түрлерін таңдай алу тұжымын орнықтырады [9].

Сонымен қатар, біздің зерттеуіміздің міндеттері анықталып, 
айқындалды. Студенттердің (дене шынықтыру және спорт мамандарына 
қатысты) ішкі интеллектуалды әлеуетін арттырудың педагогикалық 
шарттары мен анықталған эксперименттің нәтижелері ұсынылды.

ПЕДАГОГИЧЕСКИЕ УСЛОВИЯ ПОВЫШЕНИЯ ВНУТРЕННЕГО 
ИНТЕЛЛЕКТУАЛЬНОГО ПОТЕНЦИАЛА СТУДЕНТОВ

В данной статье рассматривается, что в процессе повышения 
внутреннего интеллектуального потенциала студентов (применительно 
к специалистам физической культуры и спорта) уделяется внимание 
овладению работой центральной нервной системы с учетом 
индивидуальных возможностей каждого человека.

Личностные возможности определяются диагностикой, мотивацией 
к созданию в процессе освоения формы мыслительной деятельности – 
«тело-плоть», ученые всесторонне рассмотрели этот вывод и провели 
исследование феномена – это является приоритетом работы.

Обоснована непосредственная причастность к физическому 
воспитанию ученых к тому, что их способность ориентироваться 
на более высокий уровень познавательности – подчинена динамике 
постоянного развития образных и коммуникативных сигнальных 
приемов, присущих человеку.

На уроках физической культуры студенты могут ответить на вопрос 
о том, к какому явлению, проявлению, процессу относятся эти логико-
логические объекты, и получить степень их теоретического познания.

В ходе исследования выявлен дефицит исследовательских работ 
по применению понятий «онтология», «аксиология», «гносеология» в 
дисциплине физическая культура.

Представлены педагогические условия повышения внутреннего 
интеллектуального потенциала студентов (в отношении специалистов 
физической культуры и спорта) и результаты выявленного эксперимента.

PEDAGOGICAL CONDITIONS FOR INCREASING  
THE INTERNAL INTELLECTUAL POTENTIAL OF STUDENTS

This article considers that in the process of increasing the internal 
intellectual potential of students (in relation to specialists in physical 
culture and sports), attention is paid to mastering the work of the central 
nervous system, taking into account the individual capabilities of each 
person.

Personal capabilities are determined by diagnostics, motivation to 
create in the process of mastering the form of mental activity – «body-flesh», 
scientists have comprehensively considered this conclusion and conducted 
a study of the phenomenon – this is the priority of the work.

The direct involvement of scientists in physical education is 
substantiated to the fact that their ability to focus on a higher level of 
cognition is subordinated to the dynamics of the constant development of 
figurative and communicative signaling techniques inherent in a person.

At physical education lessons, students can answer the question of 
what phenomenon, manifestation, process these logical objects belong to, 
and get the degree of their theoretical knowledge.

The study revealed a shortage of research papers on the application 
of the concepts of «ontology», «axiology», «epistemology» in the discipline 
of physical culture.

The pedagogical conditions for increasing the internal intellectual 
potential of students (in relation to physical culture and sports specialists) 
and the results of the identified experiment are presented.

Keywords: «student», «inner intellectual potential», «intelligence», 
«education», «national code», «flesh», «spirit», «soul».

